
চাৰি ভাই সঙ্গে কৰি ৰাজা চলি যায়।

ঋষিগণ দ্ৰৌপদী আছয় যেহি ঠাই॥

ৰহিলেক যাই সবে কল্যাণী বনত।

বৈশম্পায়ন কহে জন্মিজয়ৰ আগত॥১৫৯







⸻






ৰজা নহুষৰ অজগৰত্ব প্ৰাপ্তিৰ বিৱৰণ

যেনমতে নহুষ তৈলেক অজগৰ।

কহো সিটো কথা শুনিয়োক নৃপবৰ॥

কৰিলন্ত নৃপতি অসংখ্য দান ব্ৰত।

পুণ্য বলে বঞ্চিলেক সপ্তম স্বৰ্গত॥১৬০

অম্ৰাৱতী পুৰত নাহিকে পুৰন্দৰ।

পদ্মৰ পত্ৰত আছে সহস্ৰ বছৰ॥

দৈত্যে মাৰি লৈবেক খোজয় অম্ৰাৱতী।

দেৱ সমে আলচ কৰিলা বৃহস্পতি॥১৬১

সপ্তম স্বৰ্গক যাই নহুষ নৃপতি।

তাক আনি ইন্দ্ৰ আমি কৰিবো সম্প্ৰতি॥

তেবেসে দৈত্যৰ পৰা পাব পৰিত্ৰাণ।

নহুষৰ পাশে চলিলেক দেৱগণ॥১৬২

দেৱগণে নহুষেয়ো কৰিলা যুগুতি।

নহুষে বোলয় কথা শুনিয়ো সম্প্ৰতি॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

